
Ysgrifennwch draethawd ar un o'r cwestiynau hyn yn unig.  Rhaid ichi seilio eich ateb ar o leiaf ddau 
o weithiau rhan 3 a astudiwyd gennych a chymharwch a chyferbyniwch y gweithiau hynny wrth ateb 
y cwestiwn.  Ni roddir marciau uchel am atebion nad ydynt wedi eu seilio ar o leiaf ddau o weithiau rhan 3.

Barddoniaeth

1.	 Trafodwch	 y	 defnydd	 a	wneir	 gan	 y	 beirdd	 o	 ddeuoliaeth	 (e.e.	 da/drwg;	 byw/marwolaeth;	 corff/
ysbryd;	dewrder/llyfrdra;	dyletswydd/dyheu,	ac	yn	y	blaen)	i	greu	tensiwn	yn	o	leiaf	ddau	waith	gan	
wahanol	feirdd	a	astudioch.

2.	 Dadansoddwch	sut	y	mae’r	defnydd	o	ddelweddau	yn	adlewyrchu’r	themâu	yn	o	leiaf	ddau	waith	gan	
feirdd	gwahanol	a	astudiwyd	gennych.

3.	 Cymharwch	a	dadansoddwch	y	gwahanol	dechnegau	a	ddefnyddir	gan	o	leiaf	ddau	fardd	gwahanol	i	
fynegi	eu	teimladau	personol	a’u	hargyhoeddiadau	yn	eu	gweithiau.

Drama

4.	 Gan	gyfeirio	at	o	leiaf	ddau	waith	a	astudiwyd	gennych,	trafodwch	ddefnydd	y	dramodwyr	o	ddeialog	
er	mwyn	denu	sylw	a	difyrru	eu	cynulleidfa.

5.	 Nid	geiriau’n	unig	yw	drama:	mae’n	fwy	na	hynny,	gorau	oll	os	yw’n	cynnwys	dawns,	symudiadau,	
cerddoriaeth,	delweddau	gweledol	er	mwyn	creu	uned	artistig	sy’n	wead	o’r	deallol	a’r	emosiynol.		
Pwyswch	a	mesur	unrhyw	ddwy	ddrama	gan	ddau	ddramodydd	gwahanol	a	astudioch	yng	ngoleuni’r	
ddamcaniaeth	uchod.

6.	 “Gwnaiff	 dramodwyr	 droi	 profiadau	 pob	 dydd	 yn	 ddeunydd	 drama.”	 	 Olrheiniwch	 y	 dulliau	 a	
ddefnyddir	gan	o	leiaf	ddau	ddramodydd	i	drawsffurfio	profiadau	cyffredin	bywyd	yn	theatr	effeithiol.



–	3	–

Turn over / Tournez la page / Véase al dorso

M13/1/AXWEL/SP2/WEL/TZ0/XX

2213-0228

Nofel

7.	 Archwiliwch	ddefnydd	y	nofelwyr	a	astudioch	o’r	tirlun	a’i	effaith	ar	y	plot	ac	ar/neu	ar	y	cymeriadau.		
Dylid	cyfeirio	at	o	leiaf	ddwy	nofel	gan	wahanol	awduron.

8.	 Sut	y	mae’r	gwrthdrawiad	rhwng	ymddangosiad	a	realiti	yn	effeithio	ar	rai	o’r	prif	gymeriadau	mewn	
o	leiaf	ddwy	neu	dair	nofel	a	ddarllenwyd	gennych?

9.	 Mae’r	nofelau	yn	aml	yn	adlewyrchu’r	gwahanol	werthoedd	sydd	gan	ddynion	a	merched.		Dewiswch	
ddwy	nofel	gan	wahanol	awduron	a	dangoswch	sut	y	maent	wedi	defnyddio’r	gwahaniaeth	hwn	at	
bwrpas	eu	storïau.

Storïau Byrion

10.	 I	 ba	 raddau	 y	mae	 llwyddiant	 stori	 fer	 yn	 dibynnu	 ar	 ei	 diweddglo?	 	Trafodwch	 a	 chymharwch	
ddiweddglo	rhai	storïau	a	ddarllenwyd	gennych	gan	bwyso	a	mesur	sut	ac	i	ba	raddau	y	gwnaethant	
eich	bodloni.		Dylid	cyfeirio	at	o	leiaf	ddau	waith	gwahanol.

11.	 “Rhaid	i	ddarllenydd	stori	fer	geisio	lloffa	cymaint	o’r	hyn	nad	ysgrifennwyd	â’r	hyn	a	ysgrifennwyd.”		
Gan	gyfeirio	at	o	leiaf	ddau	waith	a	astudioch,	trafodwch	i	ba	raddau	y	mae’r	hyn	a	adawyd	allan	yn	
cyfrannu	at	ein	dealltwriaeth	o’r	gweithiau.

12.	 “Tasg	 storïwr	 da	yw	 ffitio’i	 arddull	 i’r	math	o	 stori	 y	mae	yn	 ei	 hysgrifennu.”	 	Sut	 y	 llwyddodd	
o	leiaf	ddau	storïwr	yr	astudioch	eu	gwaith	i	addasu	eu	harddull	i	adlewyrchu	natur	a	chymeriadau	
eu	storïau?



–	4	– M13/1/AXWEL/SP2/WEL/TZ0/XX

2213-0228

Hunangofiant a Chofiant

13.	 I	ba	raddau	y	mae’r	bobl	a	bortreadir	mewn	o	leiaf	ddau	gofiant/hunangofiant	a	ddarllenwyd	gennych	
yn	gyfrifol	am	eu	tynged	eu	hunain?		Trafodwch	hyn	gan	roddi	barn	ar	y	modd	yr	ymdrinnir	â	phobl	
wahanol	mewn	sefyllfaoedd	tyngedfennol	ac	arwyddocaol	yn	eu	bywyd?

14.	 Bydd	rhai	hunangofiannwyr	a	chofiannwyr	yn	rhoddi	sylw	i’r	croestynnu	mewnol	a	theuluol	sydd	yn	
rhan	bwysig	o	fywyd	pawb.		Trafodwch	i	ba	raddau	a’r	modd	y	portreadir	y	croestynnu	hwn	mewn		
o	leiaf	ddau	waith	a	ddarllenoch.

15.	 “Nid	beth	a	ddywedir	sy’n	bwysig	mewn	cofiannau	a	hunangofiannau	ond	y	modd	y’i	dywedir	i	ddal	
a	chynnal	diddordeb	y	darllenydd	ym	mywyd	unigolyn.”		Pa	gonfensiynau	llenyddol	a	ddefnyddiwyd	
gan	o	leiaf	ddau	awdur	i	gynnal	eich	diddordeb	yn	eu	gweithiau?


